ᐆᒧᖓ
ᒫᑦᓯ 10, 2006

ᐱᑦᔪᑎᓕᒃ:
ᑎᑎᕋᖅᑕᐅᒋᐊᖓᖅᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᒪᓕᒐᕋᓛᑦ ᐊᒻᒪᓗ ᑎᓕᓯᔾᔪᑎᑦ ᕿᒥᕐᕈᓂᐊᖅᑕᓯ ᐊᒻᒪᓗ ᐅᖃᐅᓯᖃᕝᕕᒋᓗᒋᑦ
ᐃᓚᓐᓈᒃ ᐊᖑᑏ ᐅᕝᕙᓘᓐᓃᑦ ᐊᕐᓈᖅ, 
ᑖᓐᓇ ᑎᑎᖅᑲᖅ ᐃᓕᓐᓄᑦ ᑐᕌᖓᔪᖅ ᑭᒡᒐᖅᑐᐃᔨᐅᓂᓐᓄᑦ ᓄᓇᖃᖅᑳᖅᓯᒪᔪᑦ ᑎᒥᖓᓄᑦ ᐱᖃᑕᐅᔪᒪᓂᖃᑐᐃᓐᓇᕆᐊᖃᑦᑐᑦ ᐆᒪᔪᓕᕆᓂᕐᒧᑦ ᐊᐅᓚᑦᑎᔨᐅᔪᓄᑦ ᓄᓇᕗᒻᒥ. 
ᑎᓯᐱᕆ 2003-ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ ᐊᖏᕈᑎᖃᓚᐅᕐᒪᑕ ᐆᒪᔪᓕᕆᓂᕐᒧᑦ ᐱᖁᔭᒥᒃ, S.Nu, 2003 C.26. ᑖᓐᓇ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᒪᓕᒐᕆᔭᐅᔪᖅ ᐊᖑᓇᓱᓐᓂᕐᒧᑦ, ᒥᑭᒋᐊᖃᕐᓂᕐᒧᑦ ᐊᒻᒪᓗ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᓕᕆᐊᕐᓂᒃ ᐃᓗᐊᓂ ᓄᓇᕗᑦ, ᐱᖃᓯᐅᑎᓯᒪᓪᓗᑎᒃ ᓄᓇᓂᒃ ᐊᑦᔨᒌᖏᑦᑐᓄᑦ ᐊᑐᖅᑕᐅᕙᑦᑐᒥᒃ. ᑖᓐᓇ ᐆᒪᔪᓕᕆᓂᕐᒧᑦ ᐱᖁᔭᖅ ᒪᓕᒐᖅᑎᒍᑦ ᑐᓐᖓᕕᖃᑦᑎᑎᒻᒪᑦ ᐊᒻᒪᓗ ᑐᑭᒧᐊᒍᑎᖏᓐᓂᒃ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᓄᓇᕗᒻᒥ, ᑭᓯᐊᓂᓕ ᐊᐅᓚᑦᑎᐊᕈᓐᓇᖁᓪᓗᒍ, ᐱᑕᖃᕆᐊᖃᑉᐳᖅ ᓇᓗᓇᐃᖅᑎᖅᓯᒪᔪᓂᒃ ᒪᓕᒐᕋᒫᓂᒃ ᐊᒻᒪᓗ ᑎᓕᓯᔾᔪᑎᓂᒃ.  
2003-ᒥᓂᑦ ᐋᖅᑭᒃᓱᐃᕙᓪᓕᐊᓯᒪᒐᑦᑕ ᒪᓕᒐᕋᓛᓂᒃ ᐊᒻᒪᓗ ᑎᓕᓯᔾᔪᑎᓂᒃ ᐱᑕᖃᕆᐊᓕᓐᓂᒃ ᑖᒃᓱᒧᖓ ᐆᒪᔪᓕᕆᓂᕐᒧᑦ ᐱᖁᔭᒧᑦ ᐊᐅᓚᑦᑎᐊᕈᓐᓇᖁᓪᓗᒍ. ᐋᒌᓯᐅᑎᓪᓗᒍ 2004, ᑎᑎᕋᖅᑕᐅᒋᐊᖓᖅᑐᒥᒃ ᐃᓕᒃᓯᓐᓅᖅᓯᔪᖃᓚᐅᕐᒥᔪᖅ. ᐱᖃᓯᐅᔾᔨᕗᒍᓪᓕ ᖃᕋᓴᐅᔭᐅᑉ ᑎᑎᕋᖅᕕᒃᓴᔭᖓᓂᒃ ᐃᓗᓕᖃᑦᑐᖅ ᑭᖑᓪᓕᖅᐹᒥ ᑎᑎᕋᕆᐊᖓᖅᑕᐅᔪᓂᒃ ᒪᓕᒐᕋᓛᓂᑦ. ᑕᕝᕙᓂ ᖃᕋᓴᐅᔭᐅᑉ ᑎᑎᕋᖅᕕᒃᓴᔭᖓᓂ ᐱᑕᓕᒃ ᐊᑦᔨᖏᓐᓂᒃ ᐊᑐᓂᒃ ᑎᑎᕋᕆᐊᖓᖅᑕᐅᓯᒪᔪᑦ ᐊᒻᒪᓗ ᑎᓕᓯᔾᔪᑎᑦ, ᐊᒻᒪᑕᐅᖅ ᓇᐃᓪᓕᒋᐊᖅᓯᒪᔪᑦ ᐅᓂᒃᑳᑦ ᐊᑑᑎᖃᑐᐃᓐᓇᕆᐊᓖᑦ ᕿᒥᕐᕈᓗᒋᑦ. ᐃᓚᓕᐅᑎᓪᓗᒍᓗ, ᐊᑦᔨᖓ ᐆᒪᔪᓕᕆᓂᕐᒧᑦ ᐱᖁᔭᖅ ᐱᖃᓯᐅᑎᓯᒪᒻᒥᔪᖅ.  .
ᖃᐅᔨᒪᓪᓗᒍ ᐱᓕᕆᖃᑎᒌᒋᐊᖃᕐᓂᐅᔪᖅ ᐊᐅᓚᑦᑎᓂᕐᒧᑦ ᐆᒪᔪᖁᑎᑦᑎᓐᓄᑦ ᐊᒻᒪᓗ ᖃᐅᔨᒪᓪᓗᒍ ᐱᒻᒪᕆᐅᓂᖓ ᐃᓚᒋᔭᐅᔪᑦ ᐃᑲᔪᖅᑐᐃᓂᖓ, ᕿᒥᕐᕈᖁᒐᓗᐊᖅᐸᑦᓯ ᑖᒃᓱᒥᖓ ᐱᖃᓯᐅᑎᓯᒪᔪᒥᒃ ᑎᑎᕋᕆᐊᖓᖅᑕᐅᓯᒪᔪᑦ ᒪᓕᒐᒃᓴᐃᑦ ᐊᒻᒪᓗ ᑎᓕᓯᔾᔪᑎᓂᒃ. 
ᑐᑭᓯᒋᐊᒃᑲᓐᓂᕈᒪᒍᕕᑦ, ᐊᒻᒪᓗ ᐅᖃᐅᓯᖃᕈᒪᒍᕕᑦ ᒪᓕᒐᓕᕆᓂᕐᒧᑦ, ᓴᓇᔪᓕᕆᓂᕐᒧᑦ ᐅᕝᕙᓘᓐᓃᑦ ᐊᓯᖏᓐᓄᑦ ᑖᒃᑯᓄᖓ ᒪᓕᒐᒃᓴᓄᑦ ᖃᓄᑐᐃᓐᓇᑦᑎᐊᖅ ᐊᑑᑎᖃᕐᓂᐊᖅᑐᒋᔭᓐᓄᑦ, ᐱᓕᕆᔨᒃᓯᓐᓂᒃ ᖃᐅᔨᒃᑲᐃᖁᔨᒐᓗᐊᖅᐳᒍᑦ ᐅᕗᖓ: 


Stephen Pinksen, Director



Policy, Planning and Legislation



Department of the Environment



Government of Nunavut



P.O. Box 1000, Station 1320



Iqaluit, NU



X0A 0H0



ᐅᖄᓚᐅᑎᖓ:
867-975-7700



ᓱᒃᑲᔪᒃᑯᑦ:
867-975-7740



spinksen@gov.nu.ca
ᐅᖃᐅᓯᕆᔭᓯ ᑐᓐᖓᓱᒃᑎᓂᐊᖅᐸᕗᑦ ᑐᖔᓂ ᐃᐳᕈ 7, 2006. ᐱᔭᐅᓚᐅᖅᑎᓪᓗᒋᑦ ᐅᖃᐅᓯᕆᔭᐅᔪᑦ, ᕿᒥᕐᕈᓂᐊᖅᐳᒍᑦ ᒪᓕᒐᕋᓛᓂᒃ ᐊᒻᒪᓗ ᐊᓯᔾᔩᓗᑕ ᐊᓯᔾᔨᕆᐊᓕᓐᓂᒃ ᑎᑎᕋᖅᑕᐅᒋᐊᖓᖅᓯᒪᔪᓄᑦ. 
ᐱᓕᕆᐊᖑᓂᖓ ᑭᖑᓪᓕᖅᐹᒥ ᐊᖏᖅᑕᐅᓂᖓᓄᑦ ᐊᒻᒪᓗ ᐃᓕᔭᐅᓂᐊᕐᓂᖏᑦ ᒪᓕᒐᓐᖑᕐᓗᑎᒃ ᒪᓕᒐᕋᓛᑦᓴᐃᑦ ᐊᒻᒪᓗ ᑎᓕᓯᔾᔪᑎᑦ ᒪᕐᕈᐃᓕᖓᕗᖅ ᐊᖅᑕᐅᓂᐊᖅᑑᒃ, ᐃᒫᒃ: 
1)
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) ᓴᓐᖏᓂᖃᒻᒪᑕ ᐃᓘᓇᐸᓗᖏᑎᒍᑦ ᑭᓪᓕᖁᑎᒋᔭᐅᔪᒪᔪᓄᑦ ᐊᖑᓇᓱᓐᓂᕐᒧᑦ ᑖᒃᑯᓇᓂ ᑎᑎᕋᖅᑕᐅᒋᐊᖓᖅᓯᒪᔪᓂ ᒪᓕᒐᕋᓛᓂ ᐊᒻᒪᓗ ᑎᓕᓯᔾᔪᑎᓂ, ᐊᒻᒪᓗ ᐃᓱᒪᓕᐅᕈᑎᖃᓂᖅ ᓇᓗᓇᐃᖅᑕᐅᓯᒪᔪᖅ ᑖᒃᑯᑎᒎᓇ ᓄᓇᑖᕈᑎᓄᑦ ᐊᖏᖃᑎᒌᒍᑎᒥ (NLCA) ᐊᒻᒪᓗ ᐆᒪᔪᓕᕆᓂᕐᒧᑦ ᐱᖁᔭᑦ ᒪᓕᒃᑕᐅᔭᕆᐊᓕᒃ ᑖᒃᑯᓄᖓ ᐊᑐᖅᑕᐅᔭᕆᐊᓕᓐᓄᑦ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᑎᒪᓂᐊᕐᒪᑕ ᒪᐃ 8-ᖑᓕᖅᐸᑦ 10-ᒧᑦ ᑎᑭᓪᓗᒍ ᑲᑎᒪᔾᔪᑎᐅᓗᑎᒃ ᑖᒃᑯᐊ ᐊᖑᓇᓱᓐᓂᕐᒧᑦ ᑭᓪᓕᖁᑎᒋᔭᐅᔪᒪᔪᑦ. ᑐᓂᓯᒍᒪᓐᓂᕈᕕᑦ ᑖᒃᑯᓄᖓᓪᓚᑦᑖᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐃᓱᒪᔅᓴᖅᓯᐅᕈᑎᒃᓴᒥᒃ ᐃᓱᒪᓕᐅᕈᑎᖃᕋᓱᐊᓕᖅᑎᓪᓗᒋᑦ, ᐅᕝᕙᓘᓐᓃᑦ ᑐᑭᓯᒃᑲᓐᓂᕈᒪᒍᕕᑦ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᒪᑐᐃᖓᓂᒃᑯᑦ ᐃᓱᒪᔅᓴᖅᓯᐅᕈᑎᖃᑦᑎᓪᓗᒋᑦ ᐊᒻᒪᓗ ᐃᓱᒪᓕᐅᕈᑎᖃᕋᓱᐊᖅᑎᓪᓗᒋᑦ, ᖃᐅᔨᒋᐊᕐᓚᐅᕐᕆᑦ ᐆᒧᖓ: 


Jim Noble, Chief Operating Officer



Nunavut Wildlife Management Board



PO Box 1379



Iqaluit, NU



X0A 0H0



ᐅᖄᓚᐅᑎᖓ: (867) 975-7305



ᓱᒃᑲᔪᒃᑯᑦ:     (867) 975-7320



jnoble@nwmb.com 

ᓯᕗᓪᓕᖅᐹᒥ ᑐᓂᔭᐅᔪᑦ ᐃᓱᒪᔅᓴᖅᓯᐅᕈᑎᒃᓴᐃᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐱᔭᐅᔭᕆᐊᓖᑦ ᑐᖔᓂ ᒫᑦᓯ 27 2006-ᒥ. ᕿᒥᕐᕈᓂᐅᔪᑦ, ᐅᕝᕙᓘᓐᓃᑦ ᑭᐅᔾᔪᑎᑦ ᐅᕝᕙᓘᓐᓃᑦ ᐱᓇᓱᐊᒡᒐᑲᓐᓂᕈᑎᑦ ᑎᑎᖅᑲᐃᑦ ᐱᔭᐅᓯᒪᔭᕆᐊᓖᑦ ᑲᑎᒪᔨᑎᒍᑦ ᑐᖅᑯᖅᑕᐅᓯᒪᓗᑎᒃ ᑐᖔᓂ ᐃᐳᕈ 21, 2006.  
2)
ᒪᓕᓪᓗᓂ ᐃᓱᒪᓕᐅᕈᑎᖃᕋᓱᐊᕐᓂᕐᒧᑦ ᐱᓕᕆᓂᐅᔪᑦ ᖁᓛᓂ ᓇᓗᓇᐃᖅᑕᐅᓯᒪᔪᖅ, ᑎᑎᕋᕆᐊᖓᖅᑕᐅᓯᒪᔪᑦ ᒪᓕᒐᕋᓛᑦ ᐱᐊᓂᒃᑕᐅᓂᐊᖅᑐᑦ ᐊᒻᒪᓗ ᑐᓂᔭᐅᓗᑎᒃ ᓄᓇᕗᑦ ᒐᕙᒪᒃᑯᓐᓄᑦ ᐊᖏᖅᑕᐅᓂᐊᕐᒪᑕ ᒥᓂᔅᑕᓄᑦ, ᐊᒻᒪᓗ ᐃᓕᔭᐅᓗᑎᒃ ᒪᓕᒐᕐᓄᑦ. ᓂᕆᐅᒋᔭᐅᕗᕐᓕ, ᑕᒪᓐᓇ ᐱᓕᕆᐊᖑᓂᐊᕐᓂᖓᓂᒃ ᐊᐅᔭᖓᓂ 2006. 
ᐅᑯᐊᑦᑕᐅᖅ ᐅᑦᔨᕆᒃᑭᑦ: ᑎᑎᕋᖅᓯᒪᔪᖅ 40.3.3 ᓄᓇᑖᕈᑎᓂᒃ ᐋᕐᑎᑯᓪ 40-ᒥ ᐅᖃᖅᓯᒪᕗᖅ ᐃᒫᒃ, “…ᐃᓚᒋᔭᐅᔪᑦ ᓄᓇᖃᖅᑳᖅᓯᒪᔪᓄᑦ ᓄᓇᑦᑎᐊᕐᒥ ᐊᓯᖏᑦ ᐃᓄᐃᑦ ᐊᖑᓇᓱᒍᓐᓇᖅᑐᑦ ᓂᕐᔪᑎᓂᒃ ᐃᓗᐊᓂ ᓄᓇᕗᑦ ᓇᓗᓇᐃᖅᑕᐅᓯᒪᔪᒥ ᑖᒃᑯᐊ ᓄᓇᖃᖅᑳᖅᓯᒪᔪᑦ ᑕᐃᒪᖓᓂᒃ ᐊᑐᖃᑦᑕᖅᓯᒪᔭᖓ ᐊᒻᒪᓗ ᐊᑐᐃᓐᓇᓂᐊᖅᑕᖓ ᐊᖑᓇᓱᓐᓂᖅ ᐱᑦᔪᑎᒋᓪᓗᒍ, ᑐᓐᖓᕕᖃᕐᓗᓂ ᐊᑦᔨᒌᒥᒃ ᐃᓄᓐᓄᑦ ᑖᒃᑯᑎᒎᓇ ᐊᕐᑎᑯᓪ 5…” ᑕᐃᒃᑯᐊ ᓄᓇᖃᖅᑳᖅᓯᒪᔪᑦ ᐃᓄᐃᑦ ᑭᒡᒐᑐᖅᑕᑎᑦ ᐊᖑᓇᓱᖃᑦᑕᖅᐸᑕ ᐆᒪᔪᓂᒃ ᐃᓗᐊᓂ ᓄᓇᕗᑦ ᓇᓗᓇᐃᖅᑕᐅᓯᒪᔪᒥ ᒪᓕᓪᓗᓂ ᑐᓐᖓᕕᖏᓐᓄᑦ ᓄᓇᑖᕈᑎᓄᑦ ᐊᖏᖃᑎᒌᒍᑎᓂ ᐋᕐᑎᑯᓪ 40-ᒧᑦ, ᑕᐃᒪᓕ ᑐᓴᖅᑎᑕᐅᕗᑎᑦ ᖃᐅᔨᒃᑲᐃᖁᔭᐅᓪᓗᑎᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᐅᓚᑦᑎᓂᕐᒧᑦ ᐊᖓᔪᖅᑳᖅ ᑎᑎᖅᑲᑎᒍᑦ ᒫᑦᓯ 27 2006 ᑭᖑᓂᐊᓂᐅᖏᑦᑐᖅ. ᑕᒪᓐᓇᓂ ᐱᒻᒪᕆᐅᕗᖅ ᖃᐅᔨᒪᓇᑦᑎᐊᖁᓪᓗᒍ ᓄᓇᑖᕈᑎᓂᒃ ᐋᕐᑎᑯᓪ 40 ᐱᔪᓐᓇᐅᑎᑎᑦ ᐊᒻᒪᓗ ᐱᓕᕆᔪᒪᓂᑎᑦ ᐃᓱᒪᒋᔭᐅᑦᑎᐊᕐᕋᓗᐊᕐᒪᖔᑕ. 
ᐃᓄᖏᑦ ᓄᓇᕗᒻᒥ ᑲᑐᔾᔨᖃᑎᖃᒻᒪᑕ ᐊᒥᓱᑎᒍᑦ ᐆᒪᔪᖁᑎᑦᑎᓐᓂᒃ ᑕᒪᒃᑯᓂᖓ ᓴᓂᓪᓕᕆᔭᒥᓂᒃ ᓄᓇᓕᓐᓂᑦ ᐊᒻᒪᓗᒃᑕᐅᖅ ᐊᖏᔪᐊᓗᒃᑎᒍᓪᓕ ᑭᓪᓕᒋᔭᐅᔪᑦ ᐃᓗᐊᓂ ᑲᓇᑕᐅᑉ. ᑲᑐᔾᔨᖃᑦᑕᕐᒥᒐᑦᑕᑦᑕᐅᖅ ᐊᒥᓱᓂᒃ ᐱᖅᑯᓯᑐᖃᕐᓂᒃ ᐊᒻᒪᓗ ᓴᓐᖏᔪᒻᒪᕆᓐᓂᒃ ᑐᓐᖓᕕᒋᔭᐅᔪᓂᒃ ᑕᒪᑐᒧᖓ ᐃᓕᖅᑯᓯᕐᒧᑦ ᐊᒻᒪᓗ ᐃᓅᓯᓕᕆᓂᕐᒧᑦ ᐱᒻᒪᕆᐅᓂᖓ ᑕᒪᓐᓇ ᐆᒪᔪᓕᕆᓂᖅ ᑲᔪᓯᓂᖃᕐᓗᓂ ᐅᓪᓗᒥᐅᔪᖅ ᐃᓅᓯᕆᔭᑦᑎᓐᓂ. ᓄᑖᖅ ᐆᒪᔪᓕᕆᓂᕐᒧᑦ ᐱᖁᔭᖅ ᐊᒻᒪᓗ ᒪᓕᒐᕋᓛᑦ ᓴᓇᔭᐅᓯᒪᔪᑦ ᓴᐳᔾᔨᓂᐊᕐᓗᑎᒃ ᐊᒻᒪᓗ ᐱᕚᓪᓕᖅᑎᕆᓗᑎᒃ ᐃᓘᓇᖏᓐᓂᒃ ᐱᔪᓐᓇᐅᑎᓂᒃ ᐃᓗᐊᓃᑦᑐᓂᒃ ᓄᓇᑖᖁᑎᓄᑦ ᐊᖏᖃᑎᒌᒍᑎᒥ, ᐊᒻᒪᑕᐅᖅ ᐃᖅᑲᒋᔭᐅᓗᑎᒃ ᐃᓚᐅᔪᒪᓂᖏᑦ ᐊᓯᖏᑦ ᓄᓇᖃᖅᑳᖅᓯᒪᔪᑦ. 
ᑎᓕᐅᖅᐸᒋᑦ ᐃᓚᐅᖁᓪᓗᑎᑦ ᑕᒪᑐᒧᖓ ᐱᒻᒪᕆᐅᔪᒧᑦ ᐱᓕᕆᐊᖑᓇᓱᐊᖅᑐᒧᑦ ᐊᒻᒪᓗ ᑐᓂᓯᓗᑎᑦ ᑭᒡᒐᑐᕐᓗᒋᑦ ᐱᖃᑕᐅᔪᒪᓃᑦ.
ᑎᑎᕋᖅᑐᖅ,
ᓴᐃᒪᓐ ᐊᕙ 

ᑐᒡᓕᐊ ᒥᓂᔅᑕᐅᑉ 
ᐊᑦᔨᖓᓂᒃ ᑐᓂᔭᐅᔪᑦ:
ᔨᒻ ᓅᐳᓪ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐊᐅᓚᑦᑎᓂᕐᒧᑦ ᐊᖓᔪᖅᑳᖅ 
